
                Október
Héraðssýning lambhrúta á Snæfellsnesi

Föstudaginn 19. október í Haukatungu-Syðri 2 í Kolbeinsstaðahreppi og hefst klukkan 20.30

Laugardaginn 20. október á Gaul í Snæfellsbæ og hefst klukkan 13.00

Sauðfjáráhugafólk er hvatt til að mæta og fylgjast með sýningunum en það verður mikið spáð og þuklað. Verðlaunaafhending verður í lok sýningarinnar á Gaul. 
Reglur vegna lambhrútasýningar á Snæfellsnesi

· Þetta er eingöngu sýning á lambhrútum.

· Hrúturinn verður að vera fæddur á Snæfellsnesi og því má ekki koma með hrúta sem eru aðkeyptir.

· Allir hrútar skulu hafa verið stigaðir, hrútarnir verða ekki stigaðir aftur heldur

verður stuðst við fyrri stigun.

· Nauðsynlegt er að koma með stigun hrútanna með á sýninguna. Ef það er ekki

gert er viðkomandi hrútur ekki með í sýningunni.

· Hvert býli má koma með 3 hrúta í hverjum flokki. Þ.e. 3 kollótta, 3 hyrnda, 3

mislita og ferhyrnda.

· Hrútar sem koma á sýninguna verða að ná 83 stigum, það á þó ekki við mislita

og ferhyrnda hrúta.
Hrútasýning Mýramanna

Lambhrútasýning verður haldin sunnudaginn 21. október í Lækjarbug og hefst hún kl. 13.00 

Þar munu ráðunautar frá BV mæta og raða hrútunum. Ætlast er til hrútar hafi verið stigaðir fyrir sýningu. Þeir hrútar verða ekki stigaðir aftur heldur verður stuðst við fyrri stigun. Nauðsynlegt er að koma með stigun hrútanna með á sýninguna, að öðrum kosti verður viðkomandi hrútur ekki með í sýningunni. Hvert býli má koma með 2 hrúta í hverjum flokki, þ.e. 2 kollótta, 2 hyrnda, 2 mislita og ferhyrnda.

Kaffi og súkkulaðirúsínur á boðstólum! Nánari upplýsingar hjá Sigurjóni á Mel í síma 867 8108.

Kvótamarkaður

Vakin er athygli á því að næsti kvótamarkaður í mjólk verður haldinn þann 
1. nóvember næstkomandi. Þeir sem óska eftir að kaupa eða selja greiðslumark á markaðnum skulu skila inn til Matvælastofnunar tilboðum í lokuðu umslagi sem skulu tilgreina nafn og kennitölu tilboðsaðila, heimili og lögbýlisnúmer, netfang ef það er fyrir hendi og það magn og verð greiðslumarks sem boðið er til sölu eða leitað er eftir kaupum á. Tilboðin skulu hafa borist til Matvælastofnunar eigi síðar en þann 25. október þegar markaður er haldinn 1. nóvember. 

Nánari upplýsingar um kvótamarkaðinn er að finna á heimasíðunni www.mast.is.
Tillögur til breytinga á leiðbeiningaþjónustu búnaðarsambanda og Bændasamtaka Íslands
Á Búnaðarþingi 2012 var samþykkt tillaga þess efnis að leiðbeiningaþjónusta búnaðarsambanda og Bændasamtaka Íslands yrði sameinuð í eitt félag sem starfa myndi á landsvísu. Í framhaldi af þessari ályktun var skipuð nefnd og ráðinn verkefnisstjóri til að gera tillögur að breyttu skipulagi leiðbeiningaþjónustunnar. Á fundi 27. og 28. september sl. voru tillögur nefndarinnar kynntar fyrir formönnum búnaðarsambanda og búgreinafélaga ásamt starfsmönnum búnaðarsambanda og Bændasamtaka Íslands.
Tillögurnar ganga út á það að öll ráðunautaþjónusta bæði hjá Bændasamtökunum og búnaðarsamböndunum verði sameinuð í eitt félag (ehf) sem annist alla leiðbeiningaþjónustu í landbúnaði. Ráðinn verði einn framkvæmdastjóri fyrir félagið ásamt fjármálastjóra og starfsmannastjóra. Gert er ráð fyrir að þessir starfsmenn verði á sömu starfsstöð. Starfsstöðvar leiðbeiningaþjónustunnar verða óbreyttar þ.e.a.s þar sem búnaðarsamböndin eru nú þegar með starfsemi en ætlað er að bændur geti leitað til hvaða ráðunauta sem er óháð búsetu. Ráðnir verða fagstjórar fyrir hverja búgrein og munu þeir fara fyrir faghópum ráðunauta. Búnaðarsamböndin munu starfa áfram og vera með starfssemi en ekki leiðbeiningaþjónustu þar sem sú starfssemi mun færast í nýja félagið.

Starfsemi sem mun ekki flytjast yfir í nýja félagið og verður áfram hjá búnararsamböndunum samkvæmt tillögum nefndarinnar:

· Nautgripa- og sauðfjársæðingar

· Klaufskurður

· Jarðabótaúttektir 
· Túnkortagerð

· Bókhaldsþjónusta fyrir bændur

· Hagsmunagæsla og félagsstarf

Nautastöðin mun verða rekin áfram af Bændasamtökum Íslands.
Forðagæslan mun flytjast að mestu yfir til Matvælastofnunar
Starfssemi sem mun flytjast yfir í nýtt félag um leiðbeiningarþjónustu:

· Skýrsluhald

· Ráðgjöf sem verður kjarnastarfsemi félagsins
Tekjustofn nýja félagsins verður byggður upp með greiðslum frá búnaðarlagasamningi, búnaðargjaldi og öðrum tekjum þ.e. að mestu seldri þjónustu. Tekjustofn búnaðarsambandanna verður 20 % af búnaðargjaldi, seld þjónusta og leigutekjur, en gert er ráð fyrir að leiðbeiningaþjónustan leigi skrifstofuaðstöðu og bíla af búnaðarsamböndunum.
Tillögur nefndarinnar verða lagðar fyrir og afgreiddar á auka búnaðarþingi sem verður haldið 29. október n.k.  Gert er ráð fyrir að breytingarnar taki gildi 1. janúar 2013.

Sjá nánari umfjöllun í Bændablaðinu sem kom út 4. október.

Gæðastýringarnámskeið

Um næstu mánaðarmót verða haldin námskeið í gæðastýrðri sauðfjárrækt. Þeir sem hyggjast sækja slíkt námskeið eru beðnir um að skrá sig hjá Bændasamtökum Íslands í síma 563 0300 eða með tölvupósti til bella@bondi.is fyrir 15. október. Upplýsingar um staðsetningar og nánari tímasetningu námskeiða verða auglýst síðar. 
Vinnuverndar- og réttindanámskeið fyrir bændur

Við hvetjum áhugasama til að skrá sig sem fyrst á áður auglýst námskeið sem haldið verður á Hvanneyri dagana 30. og 31. október næstkomandi. Nánari upplýsingar um námskeiðið má finna á heimasíðu LbhÍ, www.lbhi.is undir liðnum endurmenntun. 
Sauðamessa & Sauðamessuball laugardaginn 13. október 2012
Þá er að greiða á sér gæruna, snyrta klaufirnar og kinda sig upp fyrir Sauðamessu í Borgarnesi!
Dagskrá:

Kl. 13.00 – Eigið fé frá hobbýbændum í Borgarnesi rekið frá Dvalarheimilinu og að Skallagrímsgarði.
Kl. 14.00 – Dagskrá á sviði hefst: 
	· Trúðleikur (gamanleikur fyrir alla fjölskylduna)

· Keppni í lærlingnum 2012

· Hátíðarræða Höllu Steinólfsdóttur frumkvöðuls og sauðfjárbónda

· Æringinn Bjartmar Guðlaugsson tekur vel valin lög

· Verðlaunaafhending fyrir frumlegasta ullardressið


	· Sauða-zumba með Evu Karen
· Harmonikku hópsöngur með Gumma Steingríms

· Uppsveitin tekur kindalagasyrpu

· Sauðamessumarkaður og veitingatjald

· Kjötsúpa í boði Rafta með kartöflum og rófum frá Hraunsmúla

· Hestar fyrir krakkana

· Fornbílafélag Borgarfjarðar lætur sjá sig ef veður leyfir


Kl. 22.00 – Sauðamessuball í Reiðhöllinni, héraðshljómsveitin Festival ásamt Bjartmari Guðlaugssyni leika fyrir dansi. Æskilegt er að fólk sé klætt, en æskilegra er að það sé klætt í einhvern lopa að ofan og gúmmí að neðan. Sætaferðir verða frá völdum stöðum í Borgarnesi  og heim aftur í boði Sæmundar Sigmundssonar. Nánari upplýsingar veitir Hlédís í síma: 892 1780

Haustfagnaður Félags sauðfjárbænda í Dalasýslu 26.-27. október 2012
Föstudagur 26. október:
· Valþúfa á Fellsströnd: Hrútasýning vesturhólfi

· Laugar í Sælingsdal: Sviðaveisla, hagyrðingakvöld, söngur og dans. Hagyrðingar mæta á svæðið, þeir Jóhannes Sigfússon Gunnarsstöðum, Ágúst Marinó Ágústsson Sauðanesi, Sigrún Haraldsdóttir Reykjavík og Jón Ingvar Jónsson Reykjavík. Stjórnandi verður Séra Hjálmar Jónsson. Álftagerðisbræður munu syngja og að lokum verður dansleikur með Hjónabandinu. 
Laugardagur 27. október:
· Bær í Miðdölum: Hrútasýning í suðurhólfi

· Reiðhöllin Búðardal: Íslandsmeistarakeppnin í rúningi, hönnun úr íslenskri ull, handverks- og heimavinnumarkaður, vélasalar með sölu- og sýningarbása og margt fleira. 

· Dalabúð í Búðardal: Grillveisla, verðlaunaafhending og stórdansleikur með Hvanndalsbræðrum

· Hönnunarsamkeppni FSD og Ístex 2012  þar sem íslenska ullin er í aðalhlutverki. Í ár snýst keppnin um að hanna og vinna úr íslenskri ull. Nú er bara að láta hugmyndaflugið njóta sín, taka fram prjónana, heklunálina, saumavélina eða það sem ykkur dettur í hug og hefjast handa.
· Íslandsmeistaramót í rúningi 2012: Félag sauðfjárbænda í Dalasýslu stendur fyrir Íslandsmeistaramóti í rúningi laugardaginn 27. október næstkomandi. Keppnin hefst klukkan 14.00 í reiðhöllinni í Búðardal. Kemur Íslandsmeistarinn Hafliði Sævarsson frá Fossárdal til með að verja titilinn? Er þetta ekki eitthvað fyrir þig? Vegleg verðlaun í boði. Skráningar þurfa að berast í síðasta lagi 22. október til Hönnu Siggu á netfangið hannasigga@audarskoli.is eða til Jóns Egils í síma 
848 8918 / bjargeys@simnet.is. 
Nánar auglýst síðar á heimasíðu Dalabyggðar, www.dalir.is og á heimasíðu BV, www.buvest.is. 
Búhagur ehf.
Járnsmiðja

Skarði, Lundarreykjardal

Smíðum flest sem ykkur dettur í hug:
	· Pípuhlið

· Gjafagrindur

· Innréttingar

· Hringgerði

· Brennimörk


	· Kerrur

· Vagna

· Skúlptúra

· Skrautmuni




Upplýsingar í síma: 

892-1391 Árni 

691-7036 Valdi
�











